КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса нормативнӧй инӧда акт балаяслысь
ладмӧдан тӧдчӧмсӧ донъялӧм йылысь, Коми Республикаса  нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн 
Администрацияӧн Юрнуӧдысьлысь 
кывкутана могъяс олӧмӧ пӧртысь                                                     М. Порядин
Сыктывкар 
2019 вося лӧддза-номъя тӧлысь 6 лун 
282 № 
Коми Республикаса Веськӧдлан котырлӧн
2019 во лӧддза-номъя тӧлысь 6 лунся 282 №-а шуӧм дорӧ
СОДТӦД
“Коми Республикаса нормативнӧй инӧда акт балаяслысь
ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмӧ пыртӧм
ВЕЖСЬӦМЪЯС
“Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2016 во рака тӧлысь 18 лунся 136 №-а шуӧмын:
Коми Республикаса олӧмӧ пӧртысь власьт системаын органъясӧн дасьтӧм Коми Республикаса нормативнӧй инӧда акт балаяслысь ладмӧдан тӧдчӧмсӧ донъялан пӧрадокын (1 №-а содтӧд), (водзӧ – Пӧрадок):
1) 3 пунктын:
а) коймӧд абзацын “сьӧмкуд серти инӧда йитӧдъяс.” кывъяс вежны “сьӧмкуд серти инӧда йитӧдъяс;” кывъясӧн;
б) содтыны татшӧм сюрӧса абзацъяс:
“Коми Республикаса нормативнӧй инӧда акт балаяс серти, кутшӧмъяс  урчитӧны, вежӧны, дугӧдӧны татшӧм донъяс (тарифъяс) серти  прӧдукция (вузӧс, услугаяс) вылӧ канмусянь ладмӧдны колана донъяссӧ, вузасян надбавкаяссӧ (наценкаяссӧ) федеральнӧй оланпасъяс серти, кутшӧмъяс индӧны татшӧм донъяс (тарифъяс) серти прӧдукция (вузӧс, услугаяс) вылӧ ладмӧдан донъяс (тарифъяс), ладмӧдан вузасян надбавкаяс (наценкаяс) юкӧнын дон артмӧдан пӧрадок;
Коми Республикаса нормативнӧй инӧда акт балаяс серти, кутшӧмъясӧс дасьтӧма виччысьтӧмтор режимъяс уджалан кадколаст вылӧ вӧр-ва да техногеннӧй сяма виччысьтӧмторъяс бырӧдӧм могысь.”;
2) 5 пункт киритны;
3) 6 пунктӧ содтыны татшӧм сюрӧса витӧд абзац:
“Нормативнӧй инӧда акт балаын кӧ эмӧсь положениеяс, кутшӧмъяс йитчӧмаӧсь ладмӧдан тӧдчӧмлӧн ӧткымын тшупӧдкӧд, ладмӧдан тӧдчӧмсӧ донъялӧны тшупӧдъясысь медыджыд серти.”;
4) 7 пунктӧ содтыны татшӧм сюрӧса витӧд абзац:
“Нормативнӧй инӧда акт балаяс серти, кӧні эмӧсь положениеяс, кутшӧмъяс лоӧны ладмӧдан тӧдчӧмлӧн шӧр либӧ ичӧт тшупӧдӧн, дасьтысь заводитӧ нуӧдны ладмӧдан тӧдчӧмсӧ донъялан уджсӧ уджсянь, кутшӧмӧс урчитӧма тайӧ пунктса 2 пунктулӧн.”;
5) 9 пунктын “тайӧ Пӧрадок дорӧ содтӧдын индӧм форма серти” кывъяс да мӧд абзац киритны;
6) содтыны татшӧм сюрӧса 9.1 пункт:
“9.1. Дасьтысь гижӧ ӧтувъя отчётсӧ тайӧ Пӧрадок дорӧ содтӧдын индӧм форма серти. Ӧтувъя отчётын вайӧдсьӧны вӧдитчан мыччӧдъяслӧн ӧшмӧсъяс. Рӧштшӧтъясыс, кутшӧмъяс колӧны ӧтувъя отчёт гижӧм вылӧ, вайӧдсьӧны сы дорӧ содтӧдын. Мыччӧдъяслӧн ӧшмӧсъяс да рӧштшӧтъяс вӧчан методика йылысь юӧрӧн колӧ могмӧдны найӧс эскӧдны позянлунсӧ. Сэк, кор рӧштшӧтъяссӧ вӧчӧма мыччӧдъяс подув вылын, кутшӧмъясӧс абу йӧзӧдӧма восьса ӧшмӧсъясын, татшӧм мыччӧдъяссӧ колӧ вайӧдны ӧтувъя отчёт дорӧ содтӧдын дзоньнас.
Ӧтувъя отчётын оз вайӧдны положениеяслысь анализсӧ, кутшӧмъясӧн урчитӧма федеральнӧй нормативнӧй инӧда актъяслысь нормаяс дублируйтӧмсӧ.
Ладмӧдан тӧдчӧмлӧн ичӧт тшупӧд дырйи оз гижны ӧтувъя отчётлысь татшӧм юкӧдъяс: 2 пунктса 2.6 – 2.8 пунктувъяс, 5 – 8 пунктъяс.”;
7) 13 пункт киритны;
8) 14 пункт гижны тадзи:
“14. Дасьтысь ыстӧ акт баласӧ, ӧтувъя отчётсӧ, вӧзйӧмъяслысь сводсӧ, гӧгӧрвоӧдана запискасӧ, йӧзлысь, органъяслысь да организацияяслысь вочакывъяссӧ, кутшӧмъясӧс индӧма 8.2. пунктса "б" – “д” пунктувъясын, (эм кӧ) уполномочитӧм органӧ заключение дасьтӧм вылӧ документъяслӧн электроннӧя бергалан система отсӧгӧн ӧтувъя отчёт кырымалан лунсянь 2 уджалан лун чӧжӧн.”;
9) 15 пункт гижны тадзи:
“15. Уполномочитӧм орган бергӧдӧ документъяссӧ дасьтысьлы налӧн воан лун бӧрын мунысь 3 уджалан лунысь оз сёрджык, помкаяс индӧмӧн, кутшӧмъяс лоины документъяс бергӧдӧм вылӧ подулӧн, татшӧм случайясын:
а) сетӧма абу став документсӧ, кутшӧмъясӧс быть колӧ сетны дасьтысьлы да кутшӧмъясӧс индӧма тайӧ Пӧрадоклӧн 14 пунктын;
б) ӧтувъя отчётсӧ лӧсьӧдӧма абу тайӧ Пӧрадок дорӧ содтӧдын индӧм форма серти.
Документъяс бергӧдӧм вылӧ подулӧн лоӧм помкаяс бырӧдӧм бӧрын дасьтысь сылы документъяс бергӧдан лунсянь 3 уджалан лун чӧжӧн выль пӧв ыстӧ документъяссӧ уполномочитӧм органӧ заключение дасьтӧм вылӧ.”;
10) 19 пунктӧ содтыны татшӧм сюрӧса мӧд абзац:
“Заключениеын оз индыссьыны акт балалӧн положениеяс серти кывкӧртӧдъяс, кутшӧмъясӧн урчитӧма федеральнӧй нормативнӧй инӧда актъяслысь нормаяс дублируйтӧмсӧ.”;
11) “IV. Акт балаяслысь ладмӧдан тӧдчӧмсӧ донъялӧмсӧ нуӧдан торъя пӧрадок” юкӧд киритны;
12) Пӧрадок дорӧ содтӧдлӧн 1 пунктын:
а) 1.4 пунктулын “либӧ нормативнӧй инӧда акт балаяслысь ладмӧдан тӧдчӧмсӧ донъялӧм нуӧдан торъя пӧрадок дорӧ” кывъяс киритны;
б) 1.5 – 1.7 пунктувъяс киритны;
в) 1.8 пунктулын “1.8. Йитчӧм вылӧ юӧр” кывъяс вежны “1.5. Йитчӧм вылӧ юӧр” кывъясӧн.
